Addasiad GJenkins

Diwrnod y llyfr: Y Beibl (llyfr i’r holl fyd)
Pryd? Fel arfer, y dydd Iau cyntaf ym Mis Mawrth (www.worldbookday.com)
OEDRAN: Cynradd


Paratoi: Gosod amrywiaeth o lyfrau poblogaidd ar fwrdd ym mlaen yr ystafell. Yn ddelfrydol dylai’r dewis gynnwys y rhai sy’n cael eu crybwyll yn y cyflwyniad. Efallai bod llyfrau neu gyfres lyfrau benodol yn cael eu darllen/dilyn yn yr ysgol, gellid cynnwys rhain hefyd. 

Cyflwyniad

Cychwynnwch wrth nodi y bydd Diwrnod y Llyfr yn cael ei ddathlu ar (dyddiad gwahanol pob blwyddyn). Mae’r diwrnod yn cael ei nodi mewn dros gant o wledydd gwahanol ledled y byd, a mae llyfrau yn cael eu dathlu.
Rhannwch gyda’r plant rai o’ch hoff lyfrau. Esboniwch pam eich bod yn eu hoffi. Gofynnwch i’r plant am eu hoff lyfrau.

Ar Ddiwrnod y Llyfr yng Nghymru mae plant yn cael tocyn llyfr gwerth £1. Mae ‘na lyfrau arbennig yn cael eu argraffu sy’n costio £1 union, neu gall y tocyn llyfr dalu rhan o’r gost am lyfr drytach.  (Gellir cael lluniau rhai llyfrau £1 yn http://www.worldbookday.com/one_pound_books.asp)


Pa un o’r llyfrau yr hoffai’r plant ei ddarllen a pham? (Sleid ppt.)

Roedd ‘Tyrannosaurus Drip’ gan Julia Donaldson a David Roberts yn rif 2 mewn rhestr o lyfrau  oedd yn gwerthu orau yn 2009. Stori dinosor sy’n lysieuwr, gyda phig hwyaden sy’n cael ei fagu mewn teulu o Tyrannosaurs sy’n bwyta cig!

Julia Donaldson sgwennodd  ‘Y Gryffalo’, sydd wedi gwerthu dros 2 filiwn o gopïau ac sy’ wedi ei gyfieithu i’r Gymraeg. 
(Mae llyfrau Sali Mali, cyfres Pi-Po, Byw gyda Fampirod ac Achub Myrffi wedi gwerthu’n dda yng Nghymru.)

Ydy’r plant yn gallu dyfalu faint o’r llyfrau canlynol sydd wedi eu gwerthu? 

‘Scouting for Boys’, Robert Baden-Powell  ( 150 miliwn)
‘Harry Potter and the Deathly Hallows’, J.K.Rowling (44 miliwn)
‘The Very Hungry Caterpillar’, Eric Carle (29 miliwn)
‘Goosebumps’ (y gyfres), R.L.Stine (300 miliwn) 
‘The Tale of Peter Rabbit’, Beatrix Potter (45 miliwn) 

Mae’ na un llyfr bob blwyddyn sy’n gwerthu dros 100 miliwn o gopïau.  Cymerodd tua 1600 i’w gwblhau. Mae tua 40 gwahanol person wedi ysgrifennu’r geiriau ar bapur. Mae’n cynnwys barddoniaeth, hanes, llythyrau, rhamant, antur a bywgraffiadau. Mae rhai pobl yn meddwl mai ffuglen (fiction) ydy o , ond mae eraill yn credu ei fod yn lyfr ffeithiol. Cafodd ei ysgrifennu yn wreiddiol mewn 2 iaith. Ond erbyn hyn mae ‘r llyfr wedi cael ei gyfieithu i dros 500 o wahanol ieithoedd, sy’n ei wneud yn lyfr i’r holl fyd go iawn. Mae rhwng 3 a 6 biliwn copi o’r llyfr wedi ei werthu.


Wrth gwrs, y llyfr yw’r Beibl. (Dangoswch gopïau gwahanol o’r Beibl i’r plant, neu sleid ppt.) Nid un llyfr yw’r Beibl ond 66 llyfr gwahanol oddi fewn i un clawr. Hanesion sydd ar y cyfan yn y Beibl. Ydy’r plant yn gwybod rhyw hanes o’r Beibl? Oes gan un ohonynt hoff hanes? Ers talwm dim ond y Beibl oedd ar gael i blant ddarllen.


Mae’ na lawer o hanesion gwahanol yn y Beibl. Mae ‘na un stori fawr sy’n mynd o’r dechrau i’r diwedd a nifer fawr o hanesion llai. Mae rhai pobl yn credu ei fod o’n bwysig iawn gwybod y stori fawr cyn dysgu’r hanesion bach fel Arch Noa, neu hanes Dafydd a Goliath. 


Dyma un ffordd o ddweud y stori fawr:

‘Yn y dechreuad gwnaeth Duw y byd ac fe roedd popeth yn dda. Gwrthododd bobl wrando ar Dduw ac fe aeth popeth o’i le. Daeth Iesu i’r byd er mwyn cychwyn gwneud pethau’n iawn eto. Yn y diwedd bydd Duw yn delio gyda’r drwg, a bydd y  byd a phopeth ynddo yn cael ei wneud yn berffaith dda eto. 


Mae Cristnogion yn credu yn dylem i gyd helpu i wneud y byd yn lle gwell. Mae rhai yn gwneud hyn wrth gyfrannu i wella’r amgylchfyd, ac mae eraill yn trio gwella amodau byw pobl tlawd. Mae rhai Cristnogion yn treulio blynyddoedd yn cyfieithu’r Beibl i ieithoedd gwahanol fel bod pawb yn cael darllen y Beibl yn eu iaith eu hunain. 

Tasa’r plant yn gorfod gweithredu i wella’r byd o’u cwmpas beth fyddent yn wneud? Pa newidiadau byddai raid iddynt wneud yn eu bywydau? 

GWEDDI

Ein Tad, Diolch i Ti am gael llyfrau i ddarllen. Diolch am y difyrrwch sydd i gael wrth eu darllen. Diolch am gael Beibl yn yr iaith Gymraeg. Helpa ni i werthfawrogi y pethau yma. Diolch i Ti am yr holl hanesion sydd wedi eu cofnodi yn y Beibl. Helpa ni i fod yn ran o’r gweithredu i wneud y byd yn well lle. Amen


Cân/Emyn


Gweithgareddau Ychwanegol
          Ymchwilio i hanes Cymdeithas y Beibl.
Cyfweld Cristion a’i holi hi/ef pam fod y Beibl yn bwysig iddi/iddo.

Cymharu gwahanol fersiynau o’r Beibl â’i gilydd.(Cymharu adnodau o wahanol gyfieithiadau e.e Beibl William Morgan, Y Beibl Cymraeg Newydd, ar y we www.beibl.net)

Mae nifer o wahanol fersiynau o’r Beibl ar gael i blant:

Beibl Lliw y Teulu, Cyhoeddiadau’r Gair ISBN 1 85994 245 8

Y Beibl Graffeg, Cyhoeddiadau’r Gair ISBN 1 85994 199 0
Straeon am Iesu i Blant Bach, Cyhoeddiadau’r Gair ISBN 1 85994 172 9
Fy Meibl i, Cyhoeddiadau’r Gair ISBN 1 874404 37 2
Y Beibl i Blant mewn 365 o storïau, Gwasg Bryntirion ISBN 1 85049 084 8

